
037.1.2.1

TITELPAGINA ARA BRUSSEL REKENKAMERS ROLREKENINGEN 2694

==============================================================

037.1.2.2

Dit is die rekeninge MOEDELS VAN DER DONCK SCOUTHEIT VAN MAZELANT ingaende opten vierden dach in merte int jair van xcix ende weder uytgaende opten xxi dach van september int jair van iiii C ii peters voir iii gulden holl. ende den holl. gulden voir lii groten gerekent

stempel Archives du Royaume de Belgique

OS

inden irsten ontfaen van DIRC VAN EMMECHOVEN om dat hi CLAUS MARGARDEN ZOEN aen sprac van scout daer hi hem scepenen waer​heit af vermat ende des hem die scepenen ontvielen daer af gebetert voir den vonnisse om ii gulden holl. ende xxx groten

item GHERIT DIE JOEDE aengewonnen metten vonnisse vijfwerven xvii lib. daer af gebetert tot mijnre lieven genediger vrouwen genaden van Brabant oft sij wil om xxxi lib. ende voir elc lib. xxxii groten gerekent maken xix gulden holl. ende vi groten

item JAN AELWIJNS om dat hi DIRC DIE KOC en gheen vorwarden doen en woude gelijc als hi geloeft hadde, die welcke vorwar​den Dirc voirs. creech mit rechte - daer af gebetert om enen nyen gulden gelres maken xxxvi groten

item HEYN DIE BRUYN van den selven saken gerekent voir den vonnisse om iii 1/3 holl.

item GHERIT VAN HELDEN om dat hi HEYNEN DEN BRUYNEN niet en betaelde gelijc als hi geloeft hadde op enen peen daer af gebetert voir den vonnisse om iii gulden holl.

item TEYKEN VAN HELDEN om dat hi DIRC DIE KOC en gheen vorwar​den en dede van erfnissen gelijc als hi geloeft hadde ende daer hen Dirc voirs. af beclaeghede geiffent voir den vonnisse om ii 1/3 gulden holl.

BERCHEN

item HUBE VILT verboert van enen peen om dat hi niet en hielt een seggen tusschen hem ende RIJPKEN SWENELDEN SOEN enen nyen gelres gulden maken xxxvi groten

item GHERIT PETERS SOEN om dat hi PETER WILDEGANS sijn erve ontweldicht hadde dat Peter voirs. claechde daer af gebetert voir den vonnisse om beden wil goeder luden om ii gulden holl. ende x groten

item PETER VOLPEN SOEN om dat hi LAMBRECHT VAN DEN CAMP scade dede mit sinen beesten op sijn erve daer die voirs. Peter in eenre gebannenre waerheit af bedragen waert gebetert om enen nyen gulden geleres maken xxxvi groten

item BOERKEN van den selven gebetert om i nyen gulden maken xxxvi groten

item DEENKEN HEYNEN SOEN van den selven gebetert om xxxvi groten

item WILLEM LUWE van den selven xxxvi groten

item WILLEM DIE ROEDE van den selven xxxvi groten

item JAN SCOEN JANS SOEN van den selven xxxvi groten

=============================================================

037.1.2.3

HEES

item RIJC VAN DER RUNNEN om dat hi den gesworen scutter sijn scot nam daer af gebetert voir den vonnisse om ii nyen gelres gulden maken i gulden holl. xx groten

LITTOYEN

item LAMBRECHT VAN BRAKEL om dat hi geloeft hadde die scouwen te verwaren van enen margen lants dien hi gehuert hadde tegen GODERT BALIAERT des hi alsoe niet en verwaerde die hem en quam daer mit recht in daer af gebetert om v stramproysche gulden maken iii 1/3 gulden holl. viii groten

item LISBET DIJCMANS om dat sij rijs genomen hadde die haer niet en waren gebetert om enen nyen gulden maken xxxvi groten

item JAN BEKEN SOEN ende BYEKEN sijn brueder om dat sij rijs in den Weert tot Loet (?) hadden gehaelt dat die gebuer croen​den dat sij daer aen broecheftich waren van iii marken daer af gebetert voir den vonnisse om ii gulden holl.

item GHERIT TUMELLER om dat hi sijn quit op ongheweerde weyde sloech daer hi af beclaeght waert daer gebetert om i gulden holl. ende xii groten

item DIRC HEYN TRUDEN SOENS SOEN heeft gecoft tegen den HEER HENNEKENS HEYN BYEKENS SOENS goet die hem verdarf in de rmoe​len ende doet bleef om vii nyen gelres gulden maken v gulden holl. minus viii groten

item JAN OTTEN SOEN VAN DER GRAFT om dat hi geloeft hadde WILLEM RIJCKOTS SOEN weder int recht te brengen des hi niet en dede daer af gebetert om ii aude gelres gulden maken iii gulden holl. minus iii groten

MAREN

item JAN HUBRECHTS SOEN dede besetten GODDE VAN MAERS van Rossem daer RUTGER VAN DEN SLIJC voir geloefde weder int recht te brengen des hi niet en dede daer af Rutger voirs. gebetert om iii holl. gulden

item LEYKEN ende WILLEKEN VAN BAKEL om dat sij JAN VAN DEN EYNDE gesteken hadden gebetert om ii holl. gulden

ALEM

item JACOB JUDAS om dat hi broecheftich gewijst waert in den Mazedijc mit vonnisse ende mit recht daer af gebetert in mijnre vrouwen deel om v 1/3 holl. gulden

Summa summarum van alden ontfaen lxv 1/3 gulden holl. ende ix groten

============================================================​

037.1.2.4

Dit is dat uytgeven MOEDELS voirs. binnen den tide voirscreven

inden irsten van der lijfpensien van Oesterwijc die viel op Sente Gertruden dach xiii gulden peter ende iii quartier maken xx 1/3 gulden holl. vi 1/3 groten

item noch van der lijfpensien die viel op Sente Lambrechts dach xix gulden peter maken xviii gulden holl. iii s. iii gr. vleemsch

item van der pensien des GREVEN VAN CLEVE van den termijn van paesschen xxv gulden peter maken xxxvii 1/3 gulden holl.

item enen goeden man mijnre vrouwen vrient van verbodingen tot sinen cost gedaen v holl. gulden

item weder gegeven JAN DIE GRUYTER van Os dair mi die stat van Den Bosch toe dwanc als van den gelde dat ic mijnren heren genediger vrouwen rekende in der lester rekeningen tot hoirre behoef van den voirs. Jan ontfaen xii nye gulden gelres maken viii gulden holl. xvi gr.

item enen goeden man die mi verbodinge dede tot twee reysen dat ons die viande scade doen wouden ende onse beesten nemen souden, den selven gegeven tot teergelde tot beyden reysen x gulden holl.

[vacat] item verleet tot enen gelage tot JAN VUCHTS ten Bosch bi bevele des drossaerts van Brabant als van den broeken van GHERIT DIE JOEDE voirscreven xi licht scilde maken ii 1/3 gulden holl. ii gr.

Summa summarum van al den uytgeven C gulden holl. ix 1/3 gr.

Ende die somme van den ontfane die was lxv 1/3 gulden holl. ix gr. vleems

rest meer uitgegeven dan ontfaen xxxiiii 1/3 gulden holl. 

item is miin vrouwe hem noch sculdich van ii resten die op HEREN POUWELS VAN HAESTRECHT SCOUTHEIT VAN DEN BOSSCHE dat Heren Pouwels afgetogen is van sinen reste xxxii francken iii 1/3 gr. vlems 

Somme te gader van dat miin vrouwe sculdich blijft MOEDELS VAN DER DONC scoutheit van Maeslant voirs. lxxvi 1/3 gulden holl. ............

037.1.2.5

stempel 2694  etiketten 2694 en 1006 (?)  geschreven no. 2694

